



ԱՄՓՈՓԱԹԵՐԹ
«ԽԱՂԱՅԻՆ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ ԿԱՆՈՆԱԿԱՐԳԻ ՀԱՍՏԱՏՄԱՆ  ԸՆԹԱՑԱԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     
	1. ՀՀ էկոնոմիկայի նախարարություն
	06.02.2025թ.

	
	01/1921-2025

	Ի պատասխան Ձեր 2025 թվականի հունվարի 27-ի թիվ 01/23-2/734-2025 գրության՝ քննության առնելով «Վերահսկող մարմնի և լիազոր մարմնի միջև տեղեկատվության փոխանակման կարգը սահմանելու մասին» և «Խաղային գործունեության կազմակերպման և անցկացման կանոնակարգի հաստատման  ընթացակարգը սահմանելու մասին» ՀՀ կառավարության որոշման նախագծերը, հայտնում ենք հետևյալը․ 
1. «Խաղային գործունեության կազմակերպման և անցկացման կանոնակարգի հաստատման  ընթացակարգը սահմանելու մասին» ՀՀ կառավարության որոշման նախագծով նախատեսվում է սահմանել խաղային գործունեության կազմակերպման և անցկացման կանոնակարգի հաստատման հետ կապված հարաբերությունները:
Այս առնչությամբ հարկ է նշել, որ ներկայացված նախագծի 7-րդ կետով սահմանվում են Կանոնակարգում նշվող պարտադիր պահանջները, որոնք նույն բովանդակությամբ սահմանված են «Խաղային գործունեության կարգավորման մասին» ՀՀ օրենքի 11-րդ հոդվածի 3-րդ մասով, հետևապես նախագծի 7-րդ կետի բովանդակության անհրաժեշտությունը, ըստ էության, բացակայում է։ 
Նախագծի 12-րդ կետի համաձայն` եթե ընթացակարգով սահմանված մարմինների կողմից Կանոնակարգի հաստատման վերաբերյալ տրվել է դրական եզրակացություն, ապա Կանոնակարգը համարվում է հաստատված: Լիազոր մարմինը սույն ընթացակարգով սահմանված ժամկետում Կազմակերպչին է տրամադրում Կանոնակարգի հաստատված օրինակը:
Այս առնչությամբ հարկ է նշել, որ Նախագծի 10-րդ և 11-րդ կետերով սահմանվում են ընթացակարգային մի շարք ժամկետներ, հետևապես անհրաժեշտ է հստակեցնել Նախագծի 12-րդ կետով նախատեսված ժամկետը՝ տվյալ դրույթի տարընկալումից խուսափելու նպատակով։

	Ընդունվել է: Համապատասխան հոդվածները խմբագրվել են:

	2. ՀՀ պետական եկամուտների կոմիտե
	06.02.2025թ.

	
	01/14-17/7261-2025

	ՀՀ Վարչապետի 2024 թվականի սեպտեմբերի 23-ի «Խաղային գործունեության կարգավորման մասին» Հայաստանի Հանրապետության օրենքի կիրարկումն ապահովող միջոցառումները հաստատելու մասին N859-Ա որոշմամբ հաստատված Հավելվածի 14-րդ կետի՝ «Խաղային գործունեության կազմակերպման և անցկացման կանոնակարգի հաստատման  ընթացակարգը սահմանելու մասին» ՀՀ կառավարության որոշման նախագիծն արդյունավետ կլինի մշակել խաղային ոլորտի կարգավորման օպերատոր սահմանելուց հետո՝ համատեղ։
	Ընդունվել է ի գիտություն:
Խաղային ոլորտի կարգավորման օպերատոր սահմանելուց հետո,  անհրաժեշտության դեպքում Կարգում փոփոխություններ և լրացումներ կկատարվեն:


	3. ՀՀ արդարադատության նախարարություն
	20.02.2025թ.

	
	//7243-2025

	2․ «Խաղային գործունեության կազմակերպման և անցկացման կանոնակարգի հաստատման  ընթացակարգը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը․ 
1 Նախագծի հավելվածի 5-րդ կետում անհրաժեշտ է հստակ սահմանել, թե ինչպես և ինչ գործիքների կիրառմամբ է Կազմակերպիչը հաստատման նպատակով խաղային գործունեության կազմակերպման և անցկացման կանոնակարգը (այսուհետ՝ Կանոնակարգ) էլեկտրոնային եղանակով ներկայացնելու Լիազոր, Վերահսկող մարմիններին և Խաղային գործունեության կարգավորման օպերատորին։
2 Նախագծի հավելվածի 7-րդ և 15-րդ կետերը անհրաժեշտ է հանել, քանի որ նշված կետերում առկա կարգավորումները արդեն իսկ սահմանված են համապատասխանաբար «Խաղային գործունեության կարգավորման մասին» օրենքի 11-րդ հոդվածի 3-րդ և 51-րդ հոդվածի 5-րդ մասերում։
3 Անհրաժեշտ է Նախագծի նախաբանից հանել ««Նորմատիվ իրավական ակտերի մասին» օրենքի 33-րդ և 34-րդ հոդվածները և» բառերը։

	1. Ընդունվել է ի գիտություն: 
Կազմակերպչի կողմից հաստատման նպատակով խաղային գործունեության կազմակերպման և անցկացման կանոնակարգը Լիազոր, Վերահսկող մարմիններին և Խաղային գործունեության կարգավորման օպերատորին   էլեկտրոնային եղանակով ներկայացման պահանջները և կիրառվող գործիքները հնարավոր կլինի հստակեցնել Խաղային ոլորտի կարգավորման օպերատոր սահմանելուց հետո։  Անհրաժեշտության դեպքում Կարգում փոփոխություններ և լրացումներ կկատարվեն:
 2-րդ և 3-րդ կետերով  ներկայացված առաջարկությունները ընդունվել են: Համապատասխան հոդվածները խմբագրվել են:

	Վարչապետի աշխատակազմի իրավաբանական վարչություն
	05.03.2025թ.

	
	02/16.2/7104-2025

	ԵԶՐԱԿԱՑՈՒԹՅՈՒՆ
«Խաղային գործունեության կազմակերպման և անցկացման կանոնակարգի հաստատման ընթացակարգը սահմանելու մասին» ՀՀ կառավարության որոշման նախագծի վերաբերյալ

[bookmark: _GoBack]Նախագծի հավելվածի 4-րդ կետի համաձայն՝ կազմակերպիչը նոր կանոնակարգերը կամ կանոնակարգում կատարվող փոփոխությունները կամ լրացումները, նախքան դրանց կիրառումը, սույն ընթացակարգով սահմանված կարգով ներկայացնում է լիազոր մարմնի հատատմանը: Այնուհետև հավելվածի 5-րդ կետի համաձայն՝ կազմակերպիչը հաստատման նպատակով խաղային գործունեության կազմակերպման և անցկացման կանոնակարգը էլեկտրոնային եղանակով ներկայացնում է լիազոր, վերահսկող մարմիններին և խաղային գործունեության կարգավորման օպերատորին: Սակայն նշված երկու կետերի համադրումից պարզ չէ, թե կանոնակարգը, ի վերջո, որ մարմնի կողմից է հաստատվելու:

	Ընդունվել է: Համապատասխան կետը խմբագրվել է:

